
1919-cu ildən çıxır Təsisçi: Azərbaycan Respublikası 3rezidentinin İşlər İdarəsi və qəzetin redaksiya heyəti

�ardı 3-cü səhifədə�

Azərbaycan BMT hesabatında  
rəqəmsal ticarət lideridir

Rəqəmsal Ticarət Qovşağı  Azərbaycan Respublikası 3rezi-
dentinin 2017-ci il 22 fevral tarixli “Rəqəmsal Ticarət Qovşağı 
kimi Azərbaycan Respublikasının mövqeyinin gücləndirilməsi 
və xarici ticarət əməliyyatlarının genişləndirilməsi ilə bağlı əla-
və tədbirlər haqqında”  Fərmanı əsasında yaradılıb. Rəqəmsal 

Ticarət Qovşağı ölkədə elektron ticarətin infrastruktur ba-
zasının daha da inkişaf etdirilməsi və Azərbaycan Respubli-
kasının regionda rəqəmsal ticarət qovşağı kimi mövqeyinin 
gücləndirilməsi məqsədi ilə yaradılmış elektron dövlət-özəl 
tərəfdaşlıq platformasıdır.

səhifə  7

Qafqazda sülhün 
yaxınlaşan üfüqləri
2na Yasitəoisi] oatma÷ın qaydalarını 

$]ərbayFan m�əyyən edir

Azərbaycan–Ermənistan sülh danışıqları bu günlərdə 
beynəlxalq siyasi gündəmin əsas mövzularından birinə çev-
rilib. ABŞ 3rezidenti Donald Trampın və Fransa 3reziden-
ti Emmanuel Makronun ardıcıl açıqlamaları regionda sülh 
prosesinə yönəlmiş beynəlxalq marağın və siyasi iradənin 
daha qabarıq ifadəsinə çevrilir. Hər iki liderin mesaMı qlobal 
ictimaiyyətə ünvanlanmış bir çağırışdır: Qafqazda sülh artıq 
geosiyasi zərurətə çevrilib.

�ardı 3-cü səhifədə�

Demokratik cəmiyyətdə  
mərkəzləşdirilmiş idarəetmə

Naxçıvan Muxtar Respublikasının Konstitusiya-
sı ötən əsrdə muxtariyyətin dövlət-hüquqi əsaslarını 
müəyyənləşdirərək imkan daxilində Azərbaycan Res-
publikasının vahid konstitusion sisteminə inteqrasiya 
olunmasına xidmət etmişdir. Lakin son dövrlər ölkə-
nin normativ hüquqi bazasının təkmilləşdirilməsi, 
həyata keçirilən geniş institusional islahatlar, İkinci 
Qarabağ müharibəsindən sonra yaranan yeni təh-
lükəsizlik arxitekturası və regionda labüd olan dərin 
iqtisadi idarəetmə transformasiyası Naxçıvan Muxtar 
Respublikası Konstitusiyasının bir sıra müddəaları-
nın müasir reallığa uyğunlaşdırılmasını zəruri edir. 

Bu prizmadan yanaşaraq Naxçıvan Muxtar Respublikasının 
Konstitusiyasına təklif edilən sonuncu  dəyişikliklər və əlavələrin 
bir neçəsi barədə söhbət açmaq istərdik.

Məlum olduğu kimi, “Naxçıvan Muxtar Respublikasının Kons-
titusiyasında dəyişikliklərin təsdiq edilməsi haqqında” Azərbaycan 
Respublikası Konstitusiya qanununun layihəsi Azərbaycan Respub-
likası Milli Məclisində müzakirə edildikdən (birinci oxunuş 21 iyun, 
ikinci oxunuş 04 iyul tarixində olub) sonra üçüncü oxunuşda (08 
iyul) səsə qoyularaq artıq qəbul edilib.

1axoıYan 0uxtar 5espublikasının 
.onstitusiyasına dəyişikliklərin ]əruriliyi

Hayastanda dövlət–din 
savaşı açıq müstəviyə keçir
,, 4areJin apostol tribunasından siyasi K�Fumlar edir

Erməni Apostol Kilsəsi (EAK) ilə hökumət arasında qarşıdurma davam edir. 
Demək olar ki, hər gün bu istiqamətdə yeni-yeni açıqlamalar verilir. TərəÀər 
bir-birini müxtəlif məsələlərdə ittiham edirlər. Kilsə nümayəndələri Nikol 3aşin-
yan iqtidarını milli-mənəvi dəyərləri məhv etməkdə, hakimiyyət isə EAK-ı siyasi 
proseslərə müdaxilə etməkdə təqsirləndirir. Son açıqlamalarda Eçmiədzin haki-
miyyətin dini institutlara təzyiq göstərdiyini də iddia edib. Hökumət isə cavab ola-
raq, kilsənin öz nüfuzundan sui-istifadə etdiyini və ictimai rəyə təsir göstərməyə 
çalışdığını bildirib. Bu qarşılıqlı ittihamlar Ermənistan cəmiyyətində parçalanma-
nı daha da dərinləşdirir.

Trampın ultimatumu:  
“Silahlı sülh” diqtəsi“Kaspi” qəzeti 

necə milliləşmişdi"
Azərbaycan regional 

güc mərkəzinə çevrilib
Azərbaycan dünya birliyində etibarlı tərəfdaş, təşəbbüskar dövlət və 

regional güc mərkəzi kimi mövqeyini möhkəmləndirir. Son 40 gün ərzində 
ölkəmizin beynəlxalq təşkilatlarda namizəd olduğu 6 seçkidə ardıcıl qələ-
bə qazanması onun beynəlxalq nüfuzunun artmasının parlaq sübutudur. 
Azərbaycan Xarici İşlər Nazirliyinin məlumatına görə, beynəlxalq platfor-
malarda əldə etdiyimiz uğurlar ölkəmizin balanslı xarici siyasətinin, qlo-
bal təşəbbüslərə verdiyi töhfələrin və diplomatik bacarıqlarının nəticəsidir. 
Eyni zamanda, bu uğurlar uzun illər ərzində həyata keçirilən sosial-iqtisadi 
islahatlarla bağlıdır. Azərbaycan milli iqtisadiyyatını davamlı inkişaf yolu-
na çıxarıb, maliyyə dayanıqlığını artırıb, müasir infrastruktur quruculuğu 
ilə innovasiyaları sürətlə mənimsəyib. Bütün bunlar ölkənin insan kapitalı 
və rifah səviyyəsinin yüksəlməsi ilə nəticələnib.

Qeyd edək ki, Naxçıvan Muxtar Res-
publikasının Konstitusiyasına 2 yeni mad-
dənin (maddə 3-1 və maddə 28-1) əlavə 
edilməsi, 1 maddənin (maddə 5) çıxarıl-
ması, Preambula hissədə və bir sıra mad-
dələrdə isə dəyişikliklər edilməsi nəzərdə 
tutulur.

Ümumilikdə götürdükdə, bu dəyişik-
liklərin əsas hədəfi muxtar respublikanın 
hüquqi bazasının ölkə qanunvericiliyi ilə 
tam uyğunlaşdırılması, eləcə də mərkəz-
ləşdirilmiş idarəetmə modelinin gücləndi-
rilməsidir. 

Gəlin, bu dəyişikliklərə nəzər salaq.                                                                                                  
İlk olaraq Moskva və Qars beynəlxalq 

müqavilələrinə istinadın konstitusiyanın 
preambulasından və 1-ci maddənin ikinci 
hissəsindən çıxarılması məsələsinə aydın-
lıq gətirək. 

Dəyişikliyə əsasən Moskva və Qars 
beynəlxalq müqavilələrinə istinad kons-
titusiyadan çıxarılmaqla yanaşı, pream-
bulada “Naxçıvan Muxtar Respublikası 
Azərbaycan Respublikasının ayrılmaz 
tərkib hissəsidir” və “Naxçıvan Muxtar 
Respublikasının bu Konstitusiyasının əsa-
sını “Azərbaycan Respublikasının döv-
lət müstəqilliyini bərpa etmək haqqında� 
1991-ci il 30 avqust tarixli Bəyannamədə 
və “Azərbaycan Respublikasının dövlət 
müstəqilliyi haqqında” 1991-ci il 18 ok-
tyabr tarixli Konstitusiya Aktında təsbit 
edilmiş prinsiplər və Azərbaycan Respub-
likasının 1995-ci il 12 noyabrda ümumxalq 
səsverməsində ² referendumda qəbul 
edilən Konstitusiyası təşkil edir” müddəa-
ları nəzərdə tutulacaqdır.

Bəri başdan qeyd edək ki, bu dəyişik-
liyin mahiyyəti təbii ki, Moskva və Qars 
beynəlxalq müqavilələrinin hüquqi qüv-
vəsinin itməsi demək deyil. Adı çəkilən 
müqavilələr hər bir halda beynəlxalq 
hüququn predmetidir.

Bu dəyişiklik hər bir halda muxtar 
respublikanın statusununun mənbəyini 
müstəsna şəkildə daxili konstitusion yuris-
diksiyaya verməklə yanaşı, “ikili hüquqi 
mənbə” problemini də aradan qaldırmış 
olur. İkinci Qarabağ müharibəsindən son-
ra ölkəmizin dövlət strategiyasında sərhəd 
təhlükəsizliyi və regional koordinasiyanın 
prioritet məsələ olduğunu göz önünə gə-
tirsək, o zaman geosiyasi həssaslıq şəraiti 
fonunda Naxçıvan Muxtar Respublikası-
nın statusunun daxili konstitusion dayaq-
lara keçidinin necə böyük siyasi-hüquqi 
əhəmiyyətə malik olduğunu təsəvvür edə 
bilərik.

Hesab edirik ki, bu siyasi dəyərə malik 
olan dəyişiklik ölkəmiz üçün son dərəcə 
önəmli strateMi əhəmiyyətə malikdir.

Konstitusiyaya “3-1-ci maddə”nin 
əlavə edilməsi ilə Azərbaycan Respublika-
sının Prezidenti tərəfindən müəyyən edil-
miş vəzifələri yerinə yetirən və səlahiy-
yətləri həyata keçirən “Naxçıvan Muxtar 
Respublikasında Azərbaycan Respublikası 
Prezidentinin səlahiyyətli nümayəndəliyi” 
adlı yeni icra orqanı təsisatının konstitusi-
on səviyyədə daxil edilməsi və bu orqanın 
birbaşa Azərbaycan Respublikası Prezi-
dentinə tabe olmasının nəzərdə tutulması 
sözügedən orqana ali  status verilməsinə, 
regional idarəetməyə mərkəzdən yeni 
nəzarət modelinin formalaşmasına, icra 
sferasının mərkəzi hakimiyyətlə oprativ 
əlaqəsinin daha e൵ektiv və möhkəm təmin 
olunmasına, dövlətin strateMi sosial-iqtisadi 
inkişaf proqramlarının e൵ektiv icra edilmə-
sibə, idarəetmədə şə൵aflıq və korrupsiyaya 
qarşı nəzarət mexanizminin güclənməsinə 
səbəb olacaqdır.

Gələk Konstitusiyanın 5-ci maddəsinin 
(Naxçıvan Muxtar Respublikasının ali və-
zifəli şəxsi) ləğvi məsələsinə.

İndiyədək “Ali vəzifəli şəxs” konsti-
tusiya ilə həm qanunvericilik, həm icra 
hakimiyyəti sahələrində müəyyən səlahiy-
yətləri həyata keçirirdi ki, bu da iki haki-
miyyət qoluna aid olan səlahiyyətlərin bir 
subyektdə cəmlənməsinə gətirib çıxarırdı. 
Sözügedən hal isə son nəticədə  “hakimiy-
yətin bölgü prinsipi”nin təbiətinə tamamilə 
zidd idi. 

Naxçıvan Muxtar Respublikası Kons-
titusiyasının 3-cü maddəsinin ikinci his-
səsinə görə qanunvericilik, icra və məh-
kəmə hakimiyyətlərinin qarşılıqlı fəaliyyət 
göstərməsini real olaraq gerçəkləşdirmək 
üçün adı çəkilən institutun ləğvi zərurətdən 
irəli gəlirdi.

Konstitusiyanın 14-cü maddəsinin I 
hissəsinə aşağıdakı məzmunda ikinci və 
üçüncü cümlələr əlavə edilir:

“Müharibə şəraitində hərbi əməliyyat-
ların aparılması Naxçıvan Muxtar Respub-
likası Ali Məclisinə seçkilərin keçirilməsi-
ni mümkün etmədikdə Naxçıvan Muxtar 
Respublikası Ali Məclisinin çağırışının 
səlahiyyət müddəti hərbi əməliyyatların 
sonunadək uzadılır. Bu barədə qərar Nax-
çıvan Muxtar Respublikasında seçkilərin 
hazırlanmasını və keçirilməsini təmin edən 
dövlət orqanının müraciətinə əsasən Nax-
çıvan Muxtar Respublikasının Ali Məh-
kəməsi tərəfindən qəbul edilir.”.

Sözü gedən dəyişiklik Naxçıvan Mux-
tar Respublikası Konstitusiyasının söhbət 
açılan maddəsinin Azərbaycan Respubli-
kası Konstitusiyasının 84-cü maddəsinin I 
hissəsinə (eyni ilə Azərbaycan Respublika-
sı Milli Məclisi ilə bağlı olan analoMi müd-
dəaya) uyğunlaşdırılmasına xidmət edir və 
bu sahədə olan boşluğu aradan qaldırır. 

Ümumilikdə götürdükdə bu müddəa 
Azərbaycan Respublikasının Seçki Məcəl-
ləsinin 7-1-ci maddəsində (Seçkilərin və 
referendumun keçirilməsini istisna edən 
hallar) nəzərdə tutulmuş aşağıdakı məsələ 
ilə bağlı parlament legitimliyinin kəsilmə-
si riskinə qarşı normativ sığorta rolunu oy-

nayır: “Azərbaycan Respublikasının əra-
zisinin 25 faizindən çoxunda hərbi və ya 
fövqəladə vəziyyət elan edildikdə, hərbi və 
ya fövqəladə vəziyyət zamanı, həmçinin 
hərbi və ya fövqəladə vəziyyətin ləğv edil-
məsindən sonra 3 ay müddətində seçkilər 
və ya referendum keçirilə bilməz”.

AnaloMi müddəa Naxçıvan Muxtar 
Respublikasının Ali Məclisinə seçkilər 
haqqında” Naxçıvan Muxtar Respublikası 
Qanununun 7-ci maddəsinin ikinci hissə-
sində belə əks olunmuşdur: “Azərbaycan 
Respublikasının və ya Naxçıvan Muxtar 
Respublikasının ərazisinin 25 faizindən 
çoxunda hərbi və ya fövqəladə vəziyyət 
elan edildikdə, hərbi və ya fövqəladə və-
ziyyət zamanı, həmçinin hərbi və ya fövqə-
ladə vəziyyətin ləğv edilməsindən sonra 3 
ay müddətində Ali Məclisə seçkilər keçi-
rilə bilməz”.

Qeyd edək ki, oxşar maddələr bir sıra 
dövlətlərin (Ukrayna, Gürcüstan, Litva və 
s.) konstitusiyalarında da nəzərdə tutul-
muşdur.

Konstitusiyaya zərurətdən qaynaq-
lanan əlavələrdən biri də ona aşağıdakı 
məzmunda 28-1-ci maddənin əlavə edil-
məsidir:

“Maddə 28-1. Naxçıvan Muxtar Res-
publikası Ali Məclisinin buraxılması

I. Naxçıvan Muxtar Respublikasının 
Ali Məclisi 31 deputatın tələbi ilə Nax-
çıvan Muxtar Respublikası Ali Məclisi 
tərəfindən və ya bu Konstitusiyanın 24-cü 
və 25-ci maddələrində, 26-cı maddəsinin 
II–9 hissələrində və 27-ci maddəsində 
göstərilən vəzifələrini aradan qaldırıla bil-
məyən səbəblər üzündən icra etmədikdə 
Azərbaycan Respublikasının Prezidenti 
tərəfindən buraxılır. 

II. Növbədənkənar seçkilərdə seçilən 
Naxçıvan Muxtar Respublikası Ali Məc-
lisinin çağırışının səlahiyyət müddəti beş 
ildən az ola bilər. Bu halda Naxçıvan Mux-
tar Respublikasının Ali Məclisinə növbəti 
seçkilər növbədənkənar seçkilərdə seçilən 
Naxçıvan Muxtar Respublikası Ali Məc-
lisinin çağırışının səlahiyyət müddətinin 
beşinci ilinin noyabr ayının birinci bazar 

günü keçirilir.”.
Sözügedən dəyişiklik Naxçıvan Mux-

tar Respublikası Konstitusiyasının Azər-
baycan Respublikası Konstitusiyasının 
981-ci maddəsinə (Azərbaycan Respubli-
kası Milli Məclisinin buraxılması) uyğun-
laşdırılmasına xidmət edir və bu sahədə 
olan çatışmazlığı aradan qaldırır. 

Beləliklə, “Naxçıvan Muxtar Respubli-
kası Ali Məclisinin buraxılması”nın kons-
titusiyaya əlavə edilməsi mövcud olan 
konstitusion təcrübəyə tam uyğun gəlir.

Oxşar maddələr bir sıra dövlətlərin 
(Rusiya, İtaliya, Gürcüstan və s.) konstitu-
siyalarında da nəzərdə tutulmuşdur.

Konstitusiyaya daha prinsipial dəyi-
şikliklərdən biri Naxçıvan Muxtar Res-
publikası Ali Məclisinin sədrinə aid tələb-
lərin sadələşdirilməsidir. Belə ki, hazırda 
Konstitusiyanın 29-cu maddəsinin ikinci 
hissəsinə görə “Naxçıvan Muxtar Respub-
likasının ərazisində beş ildən az olmayaraq 
daimi yaşayan, başqa dövlətlər qarşısında 
öhdəliyi olmayan, ali təhsilli, ikili vətən-
daşlığı olmayan Naxçıvan Muxtar Respub-
likası Ali Məclisinin hər bir deputatı Nax-
çıvan Muxtar Respublikası Ali Məclisinin 
sədri seçilə bilər”.

Təklif olunan dəyişikliyə əsasən isə 
söhbət açılan maddənin ikinci hissəsinin 
aşağıdakı redaksiyada verilməsi nəzərdə 
tutulur:

“II. Naxçıvan Muxtar Respublikası Ali 
Məclisinin ali təhsilli hər bir deputatı Nax-
çıvan Muxtar Respublikası Ali Məclisinin 
sədri seçilə bilər.”.

Nəzər saldıqda görürük ki, Azərbaycan 
Respublikası Milli Məclisi sədrinin seçil-
məsi üçün də heç bir əlavə senz tələb olun-
mur, yəni, qısası, deputat olmaq kifayətdir. 
Bu mütərəqqi məzmunlu sadələşdirmə 
dəyişikliyi muxtar və mərkəzi parlament 
modellərini eyni xəttə gətirir.

Bundan başqa, unudulmamalıdır ki, 
Avropa Məhkəməsi də öz presedent təc-
rübəsində dəfələrlə bəyan edib ki, “passiv 
seçki hüququ”na qoyulan hər bir məhdu-
diyyətin qanuni məqsədə uyğun, zəruri və 
proporsional olması tələb olunur, “ikiqat 
vətəndaşlıq” və ya “müəyyən müddət yaşa-

yış” kimi açıq-şərtsiz qadağalar “hüququn 
mahiyyətini həddindən artıq dərəcədə 
məhdudlaşdıra” bilər.

Beləliklə, bu dəyişiklikdən sonra Nax-
çıvan Muxtar Respublikasında parlamen-
tin sədri “məhdudlaşdırıcı deyil, daxil 
edici” qayda ilə formalaşmış olacaq, bu 
da həm siyasi rəqabətin artmasına, həm də 
cəmiyyətin müxtəlif təbəqələrini təmsil et-
mək potensialının genişlənlənməsinə səsəb 
olacaqdır.

Konstitusiyaya Naxçıvan Muxtar Res-
publikasının Nazirlər Kabinetininin tabe-
çiliyinə dair edilən dəyişiklər son dərəcə 
əhəmiyyətlidir. 

Hazırda Konstitusiyanın 34-cü maddə-
sinin (Naxçıvan Muxtar Respublikasında 
icra hakimiyyəti) üçüncü hissəsinə əsasən 
“Naxçıvan Muxtar Respublikasının Nazir-
lər Kabineti Naxçı¤van Muxtar Respubli-
kasının Ali Məclisinə tabedir və onun qar-
şısında müntəzəm hesabat verir”.

Dəyişikliyə görə “tabedir və onun qar-
şısında müntəzəm” sözlərinin “özünün 
fəaliyyəti barədə” sözləri ilə əvəz edilməsi 
nəzərdə tutulur.

Qeyd edək ki, hazırda muxtar respubli-
kada icra hakimiyyətinin qanunverici haki-
miyyətə tabe olması parlamentli idarəçilik 
formasına malik olan dövlətlərə xas olan 
bir xüsusiyyətdir. Halbuki Azərbaycan 
Respublikası prezidentli respublikadır. Bu 
vəziyyətdə prezidentli respublika idarəçi-
lik formasına malik olan dövlətin tərkibin-
də parlamentli muxtar qurumun olması nə 
məntiqə uyğundur, nə də qanunvericilik və 
hüquq təcrübəsi ilə səsləşir.

Digər tərəfdən belə bir tabeçilik hazır-
da qüvvədə olan Azərbaycan və Naxçıvan 
Muxtar Respublikasının konstitusiyaların-
da qəbul edilən “hakimiyyətin bölgü prin-
sipi”nin təbiətinə də tamamilə ziddir. Belə 
olduğu təqdirdə, sözügedən dəyişiklik ye-
rində və labüddür.

Bunun məntiqi davamı olaraq konsti-
tusiyanın adı çəkilən maddəsinə aşağıdakı 
məzmunda dördüncü hissənin əlavə edil-
məsi də başa düşüləndir:

“I9. Naxçıvan Muxtar Respublikasının 
Nazirlər Kabineti iş qaydasını Azərbaycan 
Respublikasının Prezidenti ilə razılaşdır-
maqla müəyyənləşdirir.”.

Dediklərimizi yekunlaşdırsaq, o nə-
ticəyə gələ bilərik ki, Naxçıvan Muxtar 
Respublikası¤nın Konstitusiyasına edilən 
dəyişikliklər yalnız formal texniki məzmu-
na malik deyil, həm də substansial dövlət 
idarəetməsi transformasiyası baxımından 
fundamental əhəmiyyət daşıyır.

Beləliklə, sözü gedən dəyişikliklər 
müasir dövrün konstitusionalizm prinsip-
lərinə, idarəet-mədə səmərəlilik və legi-
timlik tələbələrinə uyğun olaraq yalnız 
muxtariyyətin deyil, eyni zamanda milli 
dövlətçiliyin möhkəmlənməsi baxımından 
da strateMi əhəmiyyətə malikdir.

<unis XƏLİLOV,  
Naxçıvan 'övlət 8niversitieti ümumi 

hüquq kafedrasının müəllimi

Demokratik cəmiyyətdə  
mərkəzləşdirilmiş idarəetmə

Jurnalistlərin zəka yarışı
Muxtar Respublikanın Gənclər və 

İdman Nazirliyi  22 İyul –  Milli Mət-
buat və Jurnalistika Günü münasibətilə 
“Media-aktiv” layihəsinə start verib.

Naxçıvan Şahmat Mərkəzində layihə-
nin ilk tədbiri – media nümayəndələri 
arasında “Nə? Harada? Nə zaman?” intel-
lektual oyunu keçirilib. İki turdan ibarət 
yarışmada 11 komanda qalibiyyət uğrunda 
mübarizə aparıb. Ümumilikdə, 32 sual səs-
ləndirilib, doğru cavablar 1 xal ilə qiymət-
ləndirilib. Nəticələrə əsasən, �Sosial press� 
komandası yarışmanın qalibi olub. �Əkin-
çi� və �İrşad� komandaları müvafiq olaraq 
2-ci, 3-cü yerlərə sahib çıxıblar. 

Layihənin proqramına uyğun olaraq 
qarşıdakı günlərdə stolüstü tennis, şahmat 
və futzal yarışları da keçiriləcək. İyulun 
21-i isə mükafatlandırma mərasimi olacaq. 

Su hövzələrinə mediatur 
Naxçıvan Su Meliorasiya Sistemləri-

nin İstismarı İdarəsi qlobal su böhranı -
na, yay mövsümündə sudan səmərəli və 
qənaətli istifadənin vacibliyinə ictimai 
diqqəti artırmaq üçün muxtar respub-
likanın su hövzələrinə mediatur təşkil 
edib.

-urnalistlər ilk olaraq Şahbuz rayonu-
nun ərazisində, dəniz səviyyəsindən 2424 
metr yüksəklikdə yerləşən �Qanlıgöl� su-
tutarına baş çəkiblər. Burada məlumat ve-
rilib ki, ötən il həyata keçirilmiş mühüm 
və strateMi əhəmiyyət daşıyan layihələrdən 
biri də obyektin suburaxıcı qülləsinin əsas-
lı şəkildə təmir olunmasıdır. Şahbuz Şəhər 
Təmizləyici və Çirkab Su Təmizləyici 
qurğular komplekslərində isə bildirilib ki, 
bu avadanlıqlar bölgədə ekoloMi tarazlığın 
qorunması, əhalinin dayanıqlı və   təmiz 

içməli su ilə təminatı baxımından mühüm 
əhəmiyyət daşıyır. 

Səfər zamanı media nümayəndələri 
həmçinin Batabat yaylağında yerləşən uni-
kal Batabat göllərinə də baxış keçiriblər. 
Sonda isə hazırda su səviyyəsi minimum 
həddə yaxınlaşan Heydər Əliyev Su An-
barında vəziyyətlə tanış olublar. Mediatur 
iştirakçılarının bütün sualları ətraflı cavab-
landırılıb, Murnalistlərə bölgədəki su təsər-
rüfatının vəziyyəti və aparılan tədbirlər 
barədə ətraflı məlumat verilib.

-urnalistlərə müsahibə verən Azər-
baycan Dövlət Su Ehtiyatları Agentliyinin 
tabeliyində Regional Su Meliorasiya Xid-
məti publik hüquqi şəxsin Naxçıvan Su 
Meliorasiya Sistemlərinin İstismarı İdarə-
sinin rəisi Malik Rzayev bildirib:

 – Qlobal səviyyədə baş verən proseslər 
sututarlarına diqqət yetirməyi vacib sayır. 
Hər il biz yağıntıların azaldığını müşahi-
də edirik. Bu il də Naxçıvanda su ilə bağlı 

həyəcan təbili çalınır. Sututarlarımızda 
suyun azlığı bizə əsas verir ki, �Qanlıgöl� 
sututarına bənzər layihələri həyata keçirək.  
Ümumilikdə 850 min kubmetr tutumu olan 
sututarının artıq 830 min kubmetri, yəni, 
təqribən 97 faizi dolub, bu da bölgə üçün 
mühüm əhəmiyyət kəsb edir.

Mühüm layihələrdən  biri də Araz Su 
Anbarından Heydər Əliyev Su Anbarına 
təzyiqli boru xətti ilə suyun çəkilməsidir. 
16 yarımbəndlik tədbirlərin artıq 12-nin 
icrasına başlanılıb. Eyni zamanda 90-na 
yaxın kənd və qəsəbədə içməli su-kana-

lizasiya xətlərinin dayanıqlı su mənbələ-
rindən qidalanmasının layihələndirilməsi 
üçün müqavilə bağlanılıb. Yaxın zaman-
larda icrasına başlanacaq.

Bilyard turniri 
Ümummilli lider Heydər Əliyevin 

anadan olmasının 102-ci ildönümü şərə-
finə bilyard üzrə muxtar respublika 
açıq turniri keçirilib.

Naxçıvan Muxtar  Respublikası Gənc-
lər və İdman Nazirliyinin Marvel Bilyard 

Salonunda təşkil etdiyi yarışa 18 həvəskar 
bilyardçı qatılıb. İştirakçılar qarışıq pira-
mida növündə qalibiyyət mübarizəsi apa-
rıblar.

Ramazan Əliyev turnirin qalibi olub. 
Gümüş medala Elvin Kərimov sahib çıxıb. 
Rəşad Əhmədov və Loğman Babayev ya-
rışı bürünc medalla tamamlayıblar. Qalib-
lərə diplom, medal və hədiyyələr təqdim 
olunub.

S.HƏSƏNOV, 
XQ-nin Naxçıvan müxbiri

NAXÇIVAN  XƏBƏRLƏRİ 




